
Kishilar o'rtasidagi muomalaning asosiy vositasi 
og'zaki nutq hisoblanadi. Inson nutq yordamida o‘z 
fikrini, his-tuyg‘ularini izhorqiladi hamda boshqalarning 
hissiyotlarini bilib oladi. Ya’ni, nutq faoliyati aloqa 
o'rnatish vositasi bo'lib xizmat qiladi.Talaffuzdagi 
kamchiliklar nutqning noaniqligini keltirib chiqaradi.

Nutq nuqsonlari aksariyat hollarda maktabgacha 
va kichik maktab yoshidagi bolalarda kuzatiladi.

Nutqdagi kamchiliklarning kelib chiqish sabablari 
turlicha bo'ladi: tug'ma yoki orttirilgan, eshitish qobiliyati 
past yoki karlik darajasida bo'lgan, koxlear implant 
qo'yilgan, eshitish apparati taqadigan bolalarda, nutq 
apparatida nuqsoni bo'lgan va fonematik eshituvi 
m e ’y o rd a  bo'lmagan bolalarda kuzatiladi.

Davlatimiz tomonidan bolalarning to‘laqonli va 
to'kis bo'lib rivojlanishi hamda voyaga yetishi uchun 
barcha sharoitlar yaratilgan. Bolalarning nutqidagi 
nuqsonlarni korreksiyalash va bartaraf etishni tashkil 
qilish maqsadida umumiy o'rta ta’lim muassasalari 
qoshida tashkil etiladigan logopediya shoxobchalari 
faoliyatini rivojlantirishga katta e’tibor qaratilmoqda. 
Chunki, nutqi va nutqiy tafakkuri mukammal bo‘lishi 
uchun bolalar nutqidagi nuqsonlarni qaysi shakl, 
qanday darajada bo'lishidan qat’i nazar, erta aniqlab, 
korreksion ish olib borish talab etiladi.

Umumta’lim maktablari o'quvchilari tarkibida 
nutqi to‘liq rivojlanmagan, rivojlangan lekin bir qator 
tovushlar yoki ayrim tovushlar talaffuzida kamchiliklari

bo‘lgan o‘quvchilar mavjud.Shu bilan bir qatorda jag‘ 
yoki tilning o‘zagi, pardasi kalta bo‘lib, pastki tanglayga 
yopishganligi tufayli qator tovushlarning talaffuzi noaniq 
bo‘ladi. Talaffuzidagi buzilish va nuqsonlar nutqining 
aniqligi va ravonligiga ta’sir ko'rsatishi sababli, bu 
holatlar o‘quvchilarning ruhiyatiga salbiy ta ’sir qiladi. 
Shuningdek, tovush yo‘qligi sababli boshqa tovush 
bilan almashtirib talaffuz qilishi natijasida yozma nutqiga 
ta’sir qilish natijasida disgrafiyani keltirib chiqarish 
holati ham uchraydi.

Eshitishida muammolari bo‘lgan maktabgacha 
yoshdagi 5 yoshgacha bo‘lgan bolalarga davlatimiz 
tomonidan grant asosida koxlear implantlar qo'yilishi 
tashkil etilgan.

5 yoshdan oshgan bolalar va maktab-internat 
o‘quvchilari uchun «Zamin» fondi tashabbusi bilan, 
fond mablag'i hisobidan koxlear implant q o 'y i l is h i  
tashkil etilgan. Eshitishida muammosi bo'lganligi 
tufayli koxlear implantatsiya qilingan yoki eshitish 
apparati orqali eshitadigan o'quvchilarda uchraydigan 
nutq kamchiliklari, talaffuz kamchiliklari, asosan ilk 
yoshidan boshlab eshitmasligi tufayli turg'un holatga 
kelgan bo'ladi. Bunday o'quvchilar bilan birinchi oYinda 
eshitish qobiliyatini rivojlantirish ustida ish olib boriladi. 
Logoped esa nuqsonli yoki umuman talaffuzida 
bo'lmagan tovushlarni hosil qilish va to‘g‘rilash ustida 
ish olib boradi. Bular quyidagilardan iborat:

nuqson bilan talaffuz qilinayotgan tovushlarni 
to ‘g ‘rilash;



talaffuzida yo‘q bo'lgan tovushni boshqa tovush 
bilan almashtirib aytilib kelingan tovushlarning to‘g‘ri 
talaffuzini hosil qilish;

muammoli tovushlar talaffuzini to'g'rilash va 
bo'g'inlar, so'zlar, gaplar, matn va she’rlarni o‘qish 
orqali mustahkamlash va nutqqa kiritish;

so‘z boyligini oshirish, nutqini aniq, ravon bo‘lib 
1 rivojlantirish kabi ishlarni ko‘zda tutadi.

Qo'llanmada:
I 1. Artikulatsiya (nutq) apparatini rivojlantiruvchi 
I mashqlar berilgan. Bu mashqlarni logoped yoki 
f surdopedagog kerakli o'rinda tanlab qo‘llashi talab 

qilinadi. Chunki har bir mashq nutq apparati, nafas 
; olish va ovozning to‘g‘rilanishi muayyan tovushning 

talaffuziga, gaplarning o‘qilishiga tayyorlaydi.
2. Har bir tovushning artikulatsiya apparatidagi 

holati va talaffuzini hosil qilish mexanizmi, ya’ni lab, 
tish, til, tanglayning ishtiroki, harakati va holati tasviri 
va tavsifi bilan berilgan.

3. Tovushlar talaffuzini mustahkamlash uchun 
so'zlar, gaplar, hikoyalar, ertaklar rangli rasmlar orqali 
berilgan.

Qo'llanma logopedlar, surdopedagoglar, maktab- 
gacha tarbiya muassasalari tarbiyachi va pedagoglar, 
ota-onalarning bola bilan uy sharoitida, oilaviy tarzda 
shug'ullanishi, mutaxassislarning topshirig'ini mustaqil 
bajarishida qo'llanilishi mumkin.

